Татар теле буенча олимпиада сораулары
1. Татар телендә сүз башында җ һәм й хәрефләре язылуның кагыйдәсе нинди? Мисаллар китерегез.
2. Өзектән басым соңгы иҗеккә төшмәгән сүзләрне аерып алырга: 
Нинди генә сүзләр юк! Нәфисләре бар. Күңелсезләре. Мөлаемнары күп. Ачулылары. Хәтта мәкерлеләре йөри телдән телгә. Ачык күңелле сүзләр бик ишле. Моңлылар да аз түгел. Күңелсезләр, купшылар, шатлар, ямьсезләр дә җитәрлек. Кайсыберләре ялтырап тора. Гүя зөбәрҗәт. Икенчеләре дөм караңгы. Әйтерсең, мунча ташы. 

Бер уйласаң, сүз җанлы кебек. Хәтта кеше кебек алар, берсе ачык йөзле, берсе шыксыз чырайлы. Төрле төс ала сүз. Елмаеп туса, “юнсез” дә күркәм. Калын тавышлы “нәләт” каргыш икән, шаян “дөмеккере!” дә “яшә”гә тиң! 

3. Нәрсә ул паронимнар? Паронимнарга 5 мисал китерегез.
4. Түбәндәге өзекләрдә астына сызылган сүзләр нинди тел күренеше? 
Тегермән әйләнә, әйләнсә дә тартылмыйдыр ярма,

Мәшәкатьләнмә бушка көчләнеп, юл уртасын ярма (Г.Тукай).

Үзегезгә булсын бүлмәгез,

Юлларымны ләкин бүлмәгез (Ә.Атнабаев).

5. Синоним фразеологизмнарны табыгыз:
үзәккә үтү –

утсыз төтен чыкмый – 

эттән алып эткә салу – 
6. Архаизмнарның хәзерге телдәге синонимнарын табыгыз: чирү, ут, эстәү, болак, лөгат. Сезнең бу сүзләрне кайда очраганыгыз бар?

7. Үзегезнең якта гына кулланылган, әдәби телдә очрамаган 5 диалекталь сүз языгыз, аның мәгънәсен аңлатыгыз.
8. Повесть, территория сүзләрен тартым һәм килеш белән төрләндерегез.

9. Астына сызылган фигыльләр ничек төрләнгән?

Җил килә дә сырпалана:

Мине ярата, имеш, – 

Серләремне сөйләтә дә

10. Илгә тарата, имеш... (Х.Т.)

11. Бирелгән җөмләнең төрен ачыклагыз: Авызыңнан җил алсын!
Татар әдәбияты буенча олимпиада сораулары

1. Туй поэзиясенә караган нинди җыр жанрлары (төрләре) беләсез? Алар кайчан, ничек, кем тарафыннан башкарыла?

2. Кол Галинең “Кыйссаи Йосыф” әсәрендәге «ситдыйк» һәм «нәби» эпитетлары кайсы геройга карый? Бу сүзләрнең мәгънәсен ничек аңлыйсыз? 
3. Зөләйха нинди сыйфаты аркасында элекке гүзәллегенә кайта һәм Йосыф белән кавыша?

4. Авторларны һәм әсәрләрне тәңгәлләштерергә:
а) Хәсән Туфан 



а) “Син сазыңны уйнадың”

ә) Һади Такташ 



ә) “Кызыл чәчәкләр”

б) Нәкый Исәнбәт 



б) “Ак чәчәкләр”

в) Галимҗан Ибраһимов 


в) “Ак каен”
5. М.Акъегетнең «Хисаметдин менла» әсәрендә мәгърифәтчелек принциплары нинди?
6. Сәйф Сараиның “Сөһәйл вә Гөлдерсен” дастанында дөньяны материалистик рухта аңлауны чагылдырган нинди детальләр бар?

7. Г.Кандалыйның әдәбиятка алып килгән төп яңалыкларын билгеләргә.
8. Кол Шәриф, Өмми Кәмал кайсы чор әдәбиятының вәкилләре? Алар турында нәрсәләр беләсез?

9. “Фәвакиһел җөласа фил әдәбият” җыентыгының авторы кем?

10. Татар әдәбиятында кош образы булган 5 әсәр исемен санарга.
